
AL JE'E LINIL'EMPOLA'
LAPIMAYE LUN HEBREO

1 Luyaipa quitine, LanDios ipalaic'o'mola’ lam
profeta. Axpe'ipalaic'ocona'mola’. Axpe'li'ejma’
timuc'itsola'. Imuc'i'mola’ te ts'i'ic' lipicuejma’.
IIne lam profeta u'i'me, lattatahuelé iquimf'e'me
littaiqui'. 2 IIna'a litiné ma mi'hua mijoujma li'a
lamats' LanDios joupa almuc'iponga' nulemma te
ts'l'ic' lipicuejma’. Imujpoxi. Ma li'Hua LanDios
timuqui te ts'i'ic' lipicuejma’' LanDios.

LanDios joupa ifaquimpa ti'Hua ticuxela' jahuay,
jahuay ti'ila' i'huexi. Jouc'a epi'ipa limane
tilanc'ela' li'a tamats', lema'a, jahuay lopa'a. Ma
tolta'a li'epa. 3 Cal'Ailli' LanDios temiyoxi jilpiya
petsi acueca' juaiconapa epalc'o'. Aimi'iya
matlsinyacu.  Li'Hua acuajmaica almuc'inga' te
ts'i'ic LanDios. Cal'Ailli' LanDios y 1i'Hua ma' anuli
mimana'. Li'hua timuqui ma' al tinca LanDios 1'Ailli’
ilque.

Acueca' icueya limane li'Hua LanDios. Tixpic'e
aimijou'mola’ tamats' lema'a jahuay lopa'a. Tolta'a
aimijoucola'. Litine tinesla: “jIxhuaita!”, jahuay
tijjouna'ma.

Malque li'Hua LanDios alilonc'e'eponga’ laljunac’,
alatufc'e'eponga’. Lijoupa li'epa tolta'a
icutsainapa jilpe al c'a camane cal Cueca' CanDios
Nopa'a al toncay lema'a. 4 Tolta'a imetsaicom'me
acueca'. Uljjpola’ lapaluc’ quema'a. Ine
lecui'impola’ “lapaluc™, ilque a'i. Xonca acueca’,
xonca ac'a ile lecui'impa ilque, ma' ipuftine.

> Lipalaic'opa LanDios anuli lapaluc quema'a, ¢te
aga limipa: “Ima' ai'Hua. Itsiya quimetsaicohuo’,
iya' 0'Ailli”? O lipalaicopa lapaluc, ¢te luya'apa:
“Iya' I'Ailli’, itque ai'Hua”? A'i.

6 LanDios mipalaic'o' 1i'Hua, ilque lacui'impa Cal
Te'a, ti'nujuaitsi litine tummecona'ma li'a famats',

ticua: .
Texc'onlingolaile jahuay lapaluc’ quema'a.

7Lipalaico'mola’ lapaluc' quema'a tuya'e":

LanDios ixpic'epa lepaluc' quema'a ti'onlcospola' to
tahua'.

[Ine epaluc' no'epa lipenic', ixpic'epa ti'onicospola’
to tipal cunga.

8 Lipalaico'ma 1i'Hua LanDios tuya'e":

Locuxejma manDios, aimijouya.

Ma al lijcalo’ejma’, al lijca tocuxe.

9Ima' mihuequi al tijca, tetentcocohuo'.

Petsi aimihuejyi to'ela’ laic' lit'ejma’,

toliya manDios, xonca ifac'epo’ lomenDios, Xonca
imetsaicopo'.

Joupa mulijpola’ lopimaye.

Tolta'ai'e'epo’ tixojma meta juaiconapa.

10Jouc'a tuya'e":

Lipangopa li'a famats' ma ima’, manDios, opo'nopa
ite li'a tamats'.

Ma'ima' olanc'epa lema’a.

11tincalema'a tijouna'ma, ima' a'i.

Ima' topa'a tijjauhuamlaicota, ti'hua topa'a.

Lema'a ti'hua tijaf'que, ti'i'ma ma to lo'iya lot-
samalo.

12 Ma to cal xans tijuis'ma lipuquiya, tolta'a to-
juis'ma lema'a, tipaico'ma.

Ima' a'i mopai'iyacoxi, aimijouya lopitine.

13 LanDios, ¢te aga imipa anuli tapaluc quema'a:
“Tocutshuai'ma jifa'a al c'a camane. Topanehuo
fa'a,iya' mi'hua culiquila'lo'epo'laic'. Tijoula' ima'
tocuxena'mola'.”? Tolta'a LanDios limipa ma le'a
li'Hua. 14 Ituca' lapaluc' quema'a. Jahuay ilniya
tama ilmaf'i' ailopa'a quilcuerpo. Jilpiya lema'a
ti'eyi lanic' lepi'ipola’ LanDios. Ilque tummela’
titoc'intsola’ lixanuc', ilne nontu'eyacola’.

2

1 Linca xonca acueca' Laluntu'eyaconga'. La-
paluc' quema'a aimi'onlspola' to ilque. Toliya
ticuicomma xonca atpo'no'me cuenna, xonca li-
huejco'me lataiqui' lalu'iponga’. Jamni a'i lu-
nas'mim'monga’ ocuena cane. 2 Luyaipa quitine
lapaluc' quema'a uya'apa litaiqui' LanDios. Ie
Lataiqui' aimi'iya mipai'inyacu. Tolta'alan xanuc'
no'epd nixpiya, pe aimihuejcoyi, epi'im'mola’
lijunac'. Al lijca ite''mim'mola'. 3 Itsiya illanc/,
LanDios joupa almiponga' luntu'e'monga' nulemma,
ja'ni latets'ile, ¢te aimattel'miyaconga'? Linca Xxonca
altel'mi'monga’.

Lataiqui' lalu'iponga' te ts'i'ic’ maluntulyacu,
ile lataiqui' lalPoujna Jesucristo uya'apa ate'a.
Lijou'ma pe niquimf'epd alu'iponga' illanc'.
Imuj'me ma' al linca ite lataiqui'. 4]Jouc'a LanDios
ilinc'i'ma litaiqui'. Imuj'ma a'i iltaiqui' lan xanuc'.
Ma muya'ayi litaiqui', LanDios imuj'moxi acueca’'
icueya limane. Jilpe i'e'ma acueca' to aimi'iya
mi'eyacu lan xanuc'. Petsi nepenufpa lataiqui' cal
Espiritu Santo ipaxnepola’, epi'ipola’ anuli anuli
litpicuejma' ma to loxpic'epa LanDios.

> Joupa alnespd lo'iya. Tijounem'mola’ lema'a

li'a famats'. Ti'ila' ats'e jahuay, a'i lapaluc’ quema'a

micuxeyacu jilpe. Joupa ixpic'epa LanDios. 6 Totiya

jilpe al Paxi Linilingiya anuli mipalaic'o LanDios

ticua:

Ima’', ¢te cal'nujuaiscoponga' illanc' ninc'ixanuc'?
¢ Te caltoc'icoponga'?

7 Tpe litine lolanc'epa cal xans omepi'ipa acueca’'
limane, ti'onlcospa to ima’', manDios.

Ma le'a lapaluc’ quema'a ni huata xonca atsila'.

8 Tomi cal xans: “Tocuxe'ma lailanc'epa, jahuay
tithuejco'mo™.

LanDios licuapa: “... jahuay tihuejco'mo",
jilpe tuya'e' ailopa'a petsi aimalcuec'eyaconga'
illanc' ninc'ixanuc'. Alcuxe'me jahuay. Itsiya a'i
tolta'a maluyalaicoyi. A jahuay malihuejconga'.
Ailopa'a tolta'a calmane. 9 Linca alsinyi Jesus, ilque
icueya limane tolta'a. Ilque i'epoxi xans. Mipa'a
fa'a li'a tamats' ilne “... lapaluc' quema'a ni huata
xonca atsila™. Itsiya ilque ticuxe jahuay. Lijoupa
limapa, imaf'inapa, LanDios i'najtse’'epa nulemma.
Imetsaiconapa i'Hua, ma' anDios.

Li'epoxi xans ilque ixingufcopa lamaya,
tunlu'etsola' lan xanuc' cua naitsi litraza, ni petsi
lomanc'eyacu. Tolta'a lixpic'epa LanDios. Iique
al'nujuaisponga’, ipic'a altoc'itsonga'. 10 Malque
LanDios aPoujna jahuay. Jahuay ticuxe. Pangay
c'a lipicuejma’ jouc'a ac'a lixpic'ejma’. Ipic'a

timetsaicotsola’ axpela’ inaxque' Ipic'a
ti'onlcotsola' to li'Hua, ilque Jesus. Toliya ticua:
“Ate'a titelcola' ilque Lonlu'eyacola'. Tijoula'

al cuajmaica quimetsaico'ma ilque ai'Hua.

Quimetsaico'ma joupa ixhuaita lipenic' li'a
1»

tamats'. _ .
11 Cacua: = “LanDios _timetsaico'mola’ to
linaxque™. Ti'i'ma timetsaico'mola’ tolta'a. Jesus

ti'hua tilanc'e'e'mola’ lilpicuejma' ilne lixanuc/,

tenajtsoltsi nulemma al xujc'a. Jesus y lixanuc'

ma' anuli quil'Ailli', ilque LanDios. Toliya Jesus

li'Hua LanDios tinescola “aipimaye”. Aimetets'ila'.

Tixoqui queta tinescola' tolta'a. 12 Tolta'a

loya'apa al Paxi Linilingiya. Tuya'e' linespa Cristo

lipalaic'opa LanDios, ticua:

Pe lomana' laipimaye cuya'a'ma lopuftine.

Petsi lalafot'teyoyacoltsi cunac'co'mo’.

BJouc'a tuya'e":

Iya' ca'huaiyijm'ma LanDios.

Jouc'a tuya'e':

iTolsinle! Ma fa'a almana', iya' jouc'a lanaxque', ilne
lalapi'ipa LanDios.

14 Tllanc' inaxque' lan xanuc', tipa'a lalpixic',

laljuats'. Jouc'a Cristo i'epoxi xans, tipa'a

lijuats', lipixic'. Tolta'a itsufco'moxi tima'ante.

Ifonc'e'epa limane nocuxepa lamaya, itque Satanas.

15 Ux'masnapola’ pe noyalaicopd lapajnya to

litats'ila’, tixpaic'eyi lamaya.

16 Licuaima Cristo aimitoc'ila’ lapaluc'
quema'a. Joupa alsina' icuaicoco'ma titoc'itsola’
lan xanuc, ilne ixanuc' Abraham, ilque
ittatahuelo. 17 Toliya ticuicomma ti'exoxi ma'
anuli to lipimaye, ti'onlcotsola' to ilniya. Tolta'a
tixim'mola' acuanuc'la. Ac'a ti'e'ma ile lanic'
lepi'ipa LanDios, ile lipenic' cal Cuecaj Ca'Ailli'.
Ipac'epa lipoyac' LanDios, ilonc'e'epola’ liljunac'
ilne lixanuc'. 18 Mipa'a fa'a li'a lamats' Jesus

mitelma ixingufco'ma lahuaicompa. Toliya
ti'i'ma titoc'i'mola’ lixanuc', ilne noxingufcopa
lahuaicompola'.

3

1 Unc'aipimaye, imanc' jouc'a i'huexi LanDios.
IIque Nopa'a lema'a ijoc'ipolhuo’ tolcuaitsa jilpiya
pe lopa‘a. Itsiya caxc'ai'ilhuo’, camilhuo"
Tol'nujuaisle Jesucristo, malque lalCuecaj Ca'Ailli’
LanDios lummepa.  Aimolimenc'eco'me li'ejma’
Jesus, ilque Lat'huaiyijmpa. 2Jesus ac'a li'epa lanic'
lepi'ipa LanDios. Tolta'a ti'onlcospa to Moisés. Iique
jouc'a ac'a li'epa lanic' lepi'ipa LanDios jilpe lejut'l.
3 Linca Jesus tuliqui Moisés, imetsaicompa xonca
acueca'. Moisés le'a anuli cal xans nolojmay
lixanuc' LanDios, ilne lecui'impola’ “lejut't LanDios”.
Ituca' Cristo. Ilque nilanc'epa lajut'l, aPoujna.
4 Lajut'l, anuli anuli, tipa'a naitsi ticuxe'ma jilpe,
ilque tixpic'e tilanc'ente lajutt. Malque ipoujna.
Ma LanDios aPoujna jahuay, ilque nilanc'epa.
5 Moisés tinca ac'a li'epa lanic' jitpe lejut't LanDios,
ti'ontcospa to cal mozo no'epa lanic' lepi'ipa
lipoujna. Jahuay li'epa Moisés imuj'ma te ts'i'ic'
lo'iya. Ile LanDios tuya'a'ma. 6 Ituca' Cristo.
Ilque i'Hua LaPoujna Cajutl. Ticuxela' lixanuc'
LanDios. Ja'ni aimalpailinamma ni ma’lspailij'monga’
illanc' ixanuc' LanDios. Ticuicomma tixojla’ calata
al'huaiyijnle ilque. Alnesle: Alinca luniu'ena'monga’.
7 Ticuicomma tonlihuejcote loya'apa cal Espiritu
Santo. Ique tuya'e”:

Itsiya ja'ni LanDios tipalaic'olhuo’ tolquimf'efe.
8 Aimi'i'ma ata olunxajma'.

Tolta'a i'e'me lincuejlocale xanuc' mimana' pe
ailopa'a quilya', ehuaiyol'me LanDios.
9 Mi'hua oquej nuxans camats' ixim'me laif'epa
jitpe pe ailopa'a quilya'.
Iya' ma NanDios, ilne lottatahueld lahuaiyolpa, tic-
uayi: “LanDios, ¢ja'ni ti'e'ma to lalmiponga'?”
10 Toliya iya' nixtunni, ilne lan xanuc' li'epa aica-
latenlcocojma.
Cacua: Aiquilcuec'e laicuxe'epola’, timenaquila’,
aimalihuequi.
11 Tine lan xanuc' lapi'ipa coyac', ai'epa jurar.
Aimipola": “Aimotltsuflaiyacu Tamats'
lainepi'ipolhuo’, aimolunxajyacu jilpe”.
12Unc'aipimaye: Tolpo'note cuenna. Tonlihuejle
Limaf'i' CanDios. Aimi'i'ma a'ijc'a lolpicuejma’, ni
anuli imanc'. Petsi no'eya tolta'a, aimi'eya linca
limipa Limaf'i' CanDios, tipaino cane. 13 Itine
itine tolsc'ai'itsoltsi ma mimilhuo' LanDios: “Itsiya
alquimf'ela”. Jami a'i, aga hualca imanc' toli-
huej'me lixcay cane, totta'a tolfel'mi'moltsi, ti'i'ma
ata lolunxajma'. 14 Ja'ni ti'hua at'huaiyijnyi jahuay
lalpitine, jani aimalpai'iyacu lalpicuejma', alinca
joupa lapenufpa Cristo. 15 Toliya tuya'e":
Itsiya ja'ni LanDios tipalaic'olhuo’, tolquimf'ele.
Aimi'i'ma ata lolunxajma' to li'epa ilne lincuejlocale
xXanuc'.
16 sNaitsi ilne niquimf'epd LanDios, lijou'ma
i'e'epoltsi lincuejlocale xanuc'? Tolta'a li'ipola’
jahuay ilniya lipa'apola’ Moisés jitpe tamats' Egipto.
17 ;Naitsi ilne nepi'ipa coyac' LanDios oquej nux-
ans camats'? Malniya lan xanuc', ilne ni'epa quix-
cay. Ilne epi'impola’ liljunac', imapola’ jilpe lamats'
pe ailopa'a quitya'.

18 ;Naitsi ilne lipalaic'opola’ LanDios ile litine
li'epa jurar, limipola: “Aimoltsuflaiyacu tamats'
lainepi'ipolhuo’, aimolunxajyacu jilpe”? Tolta'a
lu'ipola’ lan xanuc' petsi aiquilihuejma. 19 Jitpe
alsina' te ts'i'ic' lilpicuejma’ ilne lan xanuc'.
IIniya aiquil'aic' linca limipola" LanDios, toliya
aiquiltsuflaic' tamats'.

4
1Ttsiya LanDios tuya'e": “Toltsuflai'me, alunxaj'me
anuli”. Iya'" camilhuo  Alpo'nole cuenna

juaiconapa. Ja'mi a'i, aga tixinim'mola' a'ijc'a
litpicuejma' anuli oquexi' imanc'. Tijoula' aimi'iya
mitsuflaiyacu. 2 Aimi'i'molhuo’ to li'ipola' itniya
lan xanuc', ni anuli imanc'. Illanc' ma' anuli
ilniya lu'imponga’: “LanDios tepii'molhuo’ al
c'a”. Ile lataiqui' lu'impola’ ilniya aiquitoc'ila’.
Aiquilihuequi limipola’ LanDios. Ma le'a
tiquimf'eyi. 3Illanc' ja'ni lihuejyi litaiqui' LanDios,
ite lataiqui' lalmiponga', linca altsuflaita, alunxajta.
Ile lonxajya LanDios lonescopa jilpe petsi tuya'e":
[Ine lan xanuc' lapi'ipa coyac', ai'epa jurar.
Aimipola: “Aimottsuflaiyacu, aimalunxajyacu an-
uli”.
Linca, LanDios joupa unxajpa. Ilanc'epa li'a lamats',
tolta'a ijjou'nepa lanic'. 4 Tipa'a linitiya loya'apa
li'ipa lixhuaita acamts'us quitine. Inescopa lihue-
qui litine. Ticua:
Lixhuaita acamts'us quitine, icuaitsi lihuequi
litine LanDios unxajpa.
Joupa ijou'nepa lo'eya.
> Locuena linitiya ticua:

Aimipola: “Aimoltsuflaiyacu, aimalunxajyacu an-
uli”.
6 Tolta'a li'ipa. Lan xanuc' niquimf'epd ate'a
aiquilihuequi limipola' LanDios. Aiquiltsuflaic'.
Tijoula', ¢te co'iya? Litaiqui' LanDios aimipaicoya.
Ilque tipalaic'o'mola’ locuenaye, timi'mola':
“Toltsuflaite”. 7 Tole li'ipa. Luyaiconapa axpe'
camats', LanDios inescoconapa “itsiya”. Tuya'e"
“Ma mi'l itsiya litine lan =xanuc' nipajnya
alquimf'e'ma, lihuejco'ma”. Jilpelije'e David LanDios
tuya'e':
Itsiya, ja'ni LanDios tipalaic'olhuo’, tolquimf'ele.
Aimi'i'ma ata lolunxajma’.
8 Linca Josué itsufai'epola’ lixanuc' jilpe tamats'
lepi'ipola’ LanDios. Ni ilniya aiquilunxaqui
nulemma. Toliya LanDios ipalaicoconapa ocuena
quitine.

9Tipa'a petsilixanuc' LanDios titsuflaita tunxajta
nulemma. Jitpe aimijouya litine conxajya. 19 Linca
tipa'a Anuli joupa ulijpa lonxajya. Joupa itsufaipa
jilpe. Joupa ixhuai'nipa lipenic'. Tunxajyi anuli
LanDios. 11 Lipa'ale cafxi. Alnesle: Lulij'me lonx-
ajya. Alunxaj'me anuli LanDios. Ja'mi a'i, aga li-
huej'me lit'ejma’' ilniya petsi aimihuejcoyi limipola'
LanDios. Aimal'e'me totta'a. Ni anuli illanc'.

12 Aimi'iya malatets'iyacu linespa LanDios, ite
lataiqui' lalu'iponga’. Linespa LanDios imaf'i'
cataiqui'. Acueca' lo'epa. Ti'onlcospa to al cutsilo
oquej lipix'ay. Ile litaiqui' LanDios Xonca lo'epa.
Ailopa'a lopa'neya. Texi'e'mo’ lopicuejma/,
tomunxajma'. Jilpe lopicuejma’, lomunxajma'
ti'hudjta xonca icu'u. Litaiqui' LanDios timuj'ma te
ts'i'ic' lopicuejma’, lofjanajpa. 13 Petsi lilanc'epa

LanDios ailopa'a quemiyoxi. Mehuelonge LanDios
jilque tixina jahuay acuajmaica. Tocomma
ailopa'a quipoxa. Tolta'a li'ejma’ lalanDios. Malque
Laltalai'eyacu Lijoujma Quitine.

14 Tlanc' joupa  al'huaiyijmpd  Jesus.
Aimalpai'i'moltsi lalpicuejma’. Jesus li'Hua
LanDios if'ajnapa lema'a. Itsufaipa pe lopa'a
LanDios. Ilque Jesus alCuecaj Ca'Ailli', lihuejco'me.
15 Aimalnesyacu: “LalCuecaj Ca'Ailli' aiquixina'
te ts'i'ic' laluyalaicopa illanc' ninc'ixanuc™.
Ixina'. I'ipa xans. Tolta'a ehuaiyimpa to
malahuaiyininga' illanc'. Ma le'a aiqui'aic’
quixcay. 16 Ja'ni tolta'a li'ejma’ ilque lalCuecaj
Ca'Ailli' Nopa'a lema'a, ¢te calspaic'eyaconga'
maljoc'iyacu LanDios? A'l. Tipa'a lane. Aljoc'i'me

LanDios.  Jilque laljuez ac'a lalpalaic'oyaconga’,
alsim'monga' ninc'icuanuc'la, altoc'i'monga’.

1 Li'ipa, cal cuecaj ca'ailli' lifajpa LanDios
ti'ontcospola’ to lipimaye. Jouc'a axans. Tepi'inni
limane tipalaic'ola'’ LanDios. Tinescotsola'
lipimaye. Tixahue'ela' titoc'itsola'. Ilque cal
cuecaj ca'ailli' tepi'i'ma LanDios lotsufcoya.
Titonc'e'etsola’ liljunac' lipimaye. 2 Ilque a'ailli'
tixim'mola' acuanuc'la lipimaye, ilniya pe
ailopa'a quilsina' o timenaquila'. Timetsaicoyoxi
jouc'a axans. Ixina' aiquixhueya lipicuejma/,
jouc'a ti'i'ma timenaj'ma. 3 Toliya a'i ma le'a
mitsufco'ma LanDios tilonc'e'etsola’ lipimaye
liunac'.  Titsufco'ma LanDios tilonc'e'ela' ilque
lijunac' jouc'a.

4 Anuli cal xans a'i quituca' mepi'iyacoxi tolta'a
quimane. Aiminesya: “Iya’ ca'e'moxi cal cuecaj
ca'ailli”. A'i. Ma LanDios tepi'i'ma lipenic'. Tolta'a
li'ipa Aaron, ilque cal te'a cal cuecaj ca'ailli'. > Ma'
anuli li'ipa Cristo, ilque lalCuecaj Ca'Ailli". Ilque a'l
quituca' quifajyoxi. Ma LanDios Nifajpa. Malque
LanDios imipa:

Ima' ai'Hua, itsiya quimetsaicohuo’, iya' 0'Ailli'.
6Jouc'a uya'acona'ma, ticua:

Ima' ma'Ailli', ti'onlcospo' to Melquisedec.
Jouc'alemma i'ipo’ ma'Ailli'.

7 Cristo mipa'a fa'a li'a lamats' titelma. Tijo-
qui ujfxi. Tinu lujuay li'u'. Tijoc'i LanDios,
ilque nipajnya tuntu'e'ma, aimima'ma nulemma.
Tixahue'e titoc'ita'. Thuejcopa LanDios qui'Ailli'.
Totiya LanDios iquimf'epa, icuej'ma. 8 Tama i'Hua
LanDios ihuic'ima te ts'i'ic’ mihuejcoya. Ma
mitetma ihuic'i'ma tolta'a. 9 Lijoupa lixhuaita
lihuic'ipa, LanDios epi'ipa limane, tunlu'e'mola’
nulemma jahuay pe naihuejcopa. 19 LanDios imet-
saiconapa Acueca' Ca'Ailli". Timi: “Ima’ ma'Ailli' to
Melquisedec”.

11 Tipa'a axpe'ti'i'ma latpalaicoyacu Melquisedec.
Itsiya aimi'iya. Imanc' aimi'iya muluhualqueyacu

ile lataiqui' xonca ipime. Joupa i'ipa ata
lolpicuejma'.  Aicolcueca. 12 I'ipa axpe' camats'
colapenufi litaiqui' LanDios. Ticuicomma

tolmuc'itsola' ocuenaye xanuc'. Aimi'iya. Otpic'a
timuc'icona'molhuo’, tu'icona'molhuo’ litaiqui'
LanDios petsi a'i quipime. Imanc' ti'onicospolhuo' to
lapilmi noxnapa ma le'a aleche. Ilne aimi'iya
mitejacu loteja. 13 Pe ts'ipic'a ma le'a aleche



Hebreos 5:14 xii Hebreos 6:5

aimi'iya mepenufya lataiqui' loya'apa te ts'i'ic'
al lijca lipicuejma’ LanDios, ti'onicospa to lapimi'.
14 Petsi lijoupa litojpola’, ilniya linca titeji lotejacu.
[lne colta tixhuicoyi lilpicuejma'. Joupa ilsina'
timetsaico'me te ts'i'ic' lataiqui', ja'ni ac'a o ja'ni
a'ijc'a.

6

13 Lipangopa  lal'huaiyijmpa  Jesucristo
al'ontcosponga' to la'uhuay. Almuc'iponga'
lataiqui' petsi aiquipime. Joupa lapenufpa
lataiqui' loya'apa: “Ailopa’'a  conl'eyacu,
aimi'lya moluniu'eyacoltsi. Tolsuej'menca.
Tol'huaiyijnle LanDios.” ¢Te aga almuc'icona'monga'
tolta'a? A1l Joupa almuc'imponga' te ts'i'ic’
mal'eyacu ja'ni LanDios limetsaico'monga’ joupa
latufc'e'emponga’. Almuc'imponga' te ts'i'ic'
locuajmaispa lo'epa lapimaye, ilne mixpayof'me
litmane' liljuac lilpimaye. Joupa almuc'imponga'
lo'iyacola’ limanapola'. Ilne timaf'ina'me. LanDios
cal Juez tu'i'mola’ nulemma te ts'i'ic' lo'iyacola'.
Jahuay ilta'a alsina'. Joupa almuc'imponga'.
Ticuicomma ti'hua attojtsonga', ti'ita' Xonca acueca'
lalpicuejma'.  Alihuic'ite xonca. Jani LanDios
altoc'itsonga' ma' alinca al'e'me tolta'a.

4 Cacua alihuic'ite xonca. Lan xanuc' pe LanDios
joupa ulif'epola’ aimi'iya mimuc'iconayacola'
lataqui' limuc'impola’. Ilne joupa ixingufpa
te ts'l'ic al c'a lalapi'iponga’ LanDios, ma' anuli
lapimaye ixingufpa lipaxnepola' cal Espiritu
Santo, 5 iximpd ac'a cataiqui' ite linespa LanDios,
iximpa al cueca' lo'epa LanDios itsiya litiné. (Li'ipa
inescompola’ ilna'a litiné, ecui'impa “locuaicoya

quitine”.) 6 Ilniya ja'ni tipailiconamma, aimi'iya
mixhuej'meconayacu, tama timuc'iconatsola'.
Ilne quiltuca' tepalts'ijnconayi lencruz Ili'Hua
LanDios, lan xanuc' titalunts'ele, tetets'inte. 7 Anuli
famats' lixnapa lacui petsi axpe' licui'epa, jani
tix'najtsi'i lacui, jilpe tila'ma cal fanu', tipammaita.
Tite'me lan xanuc' ni'epa canic'. Ilque tamats' linca
tetentcocojma LanDios, tipaxne'ma. 8 Ja'ni jilpe
tamats' titoqui ma le'a titac' jouc'a acua quitonqui
pe almlte]nyacu ilque lamats' allopaa quipenic',

tlmu]yom a'ijc'a camats'. LanDios ticuaj'ma, tijoula'
tipi'em'me nulemma.

9 Unc'aipimaye, tama capalaicola’ totta'a ilniya
petsi lajac'yacola’, aicapalaicolhuo’ tolta'a imanc'.
Alcuayi: Lalpimaye, ilne a'’hebreo, xonca al c'a
tuyalaico'me, ilne tuntu'em'mola’. 10 LanDios ac'a
lipicuejma’, alijca lo'epa, aimimenc'ecoya al c'a
lonl'epa imanc'. Ixina' tonl'eyi capic'a, toliya
oltoc'ipola' lolpimaye, ilne jouc'a i'huexi LanDios,
ti'hua tottoc'ila'. 11 Linca tixoqui cunlata tottoc'ila'
lolpimaye, itsiya alsc'ai'ilhuo', almilhuo: Jouc'a
tolpo'note lolpicuejma' aimolimenc'eco'me te ts'i'ic'
lot'huaijma. Imanc' joupa olsina'. Aimolcuayi: Aga
ti'i'ma o aimi'iya. Motl'huaicoyi ticuaicohuananni
Jesucristo itine itine ti'hua tol'nujuaisle tolta'a.
12 Ja'ni totta'a tolpo'no'me lolpicuejma' aimicuiya
colahui.  Tonlihuej'mola’ lit'ejma' petsi ti'hua
ti'huaiyijnyi LanDios, tixnet'lyi. Ilne linca titsuflaita
petsi LanDios tepi'itola’ ma to joupa lu'ipola'.

13 Litine lepi'ipa cataiqui' Abraham, LanDios
i'epa jurar, icuajmi'moxi. Xonca cal cueca’
ailopa'a, toliya LanDios icuaj'mi'ma lipuftine.
14 Timi Abraham:



Hebreos 6:15 Xiv Hebreos 7:1

Iya' ca'ay jurar, camihuo': Linca capaxne'mo’,
ca'e'mo’ quiltatahuelo axpela' lan xanuc'.
Aimopaneya cotuca' ima', timajnlita coxanuc'.

15 Abraham lepenufpa litaiqui' LanDios limipa,
ti'hua tixnet'lqui. Lijou'ma iximpa li'ipa ma to
linespa LanDios.

16 Lan xanuc' ti'etsa jurar ticuaj'mi'me lipuftine
petsi loximpa xonca acueca'. Ja'ni joupa i'epa ju-
rar aimi'iya micuanac'eyacu liltaiqui', tenant'li'me.
17 Ma totta'a li'epa LanDios, i'epa jurar. Iximpola'
acuanuc'la lixanuc' Abraham, ilne nonescopola’
jilpe litaiqui' limipa Abraham. Ipic'a nulemma
ti'ita' quilsina' LanDios aimipai'i lipicuejma’. To
lonespa, ma tolta'alo'eya.

18 LanDios ja'ni joupa epi'ipa cataiqui', ja'ni
joupa i'epa jurar, aimi'iya mipai'iya linespa,
aimalfel'miyaconga'. Tolta'a li'epa ti'ila' calsina'
tenant'li'ma litaiqui'. Itsiya aimi'iya malnesyacu:
¢Te lapiimonga’ ma to lalu'iponga’ o a'i?
Tixoqui calata ti'hua al'huaicoyi alaitsufcotonga'
pu'huanni. Joupali—loc'olaipa LanDios, alsahue'epa
luntu'etsonga'. 19 Mat'huaiyijnyi tolta'a LanDios,
tocomma to joupa alaitsufcoponga'. Tocomma
to joupa almana' anuli malpe lopa'a LanDios.
Aimalaca'ni'eyaconga'. Aimi'iya. 20 Jilpiya joupa
itsufaipa Jesus. Ique lal'huaj'meponga’. Illanc'
alenc'eyi, alcuaita. Jesus i'ipa cal Cuecaj Ca'Ailli'.
Ti'onlcospa to Melquisedec, aimexic'e'enyacu
lipenic'.

1 Iique Melquisedec arey Salem, e'ailli' LanDios
Nopa'a xonca al toncay lema'a. Litine Abraham

lulijpola’ lan rey pe naixtuc'op4, lipainanni itale-
cuf'mottsi Melquisedec. Ilque ipaxne'ma Abra-
ham. 2 Abraham pe lenajpola’ lexic'enapola’ lan
rey, amaxnu amaxnu ipa'ama imbama' epi'i'ma
Melquisedec.

IIque Melquisedec lipuftine tuhualquemma ticua
“cal Lijca Rey”. Lecui'impa “aRey Salem”. Ile
ticuajmaispa: Cal Rey lopac'epa lafuleya. 3 Itque
jouc'alemma i'ipa a'ailli'. Ailopa'a qui'mama' ni
qui'ailli. Jouc'a quitatahuel6 ailopa'a. Aimi'iya
minesyacu: “Jilpe litine ipangopa lipitine”. Jouc'a
aimi'iya minesyacu: “Jilpe litine ijounapa lipi-
tine”. Ti'onlcospa to li'Hua LanDios.

4 Linca acueca' xans Melquisedec.  Tolta'a

laltatahuelo Abraham imetsaicopa. Epi'ipa
locuaiya quimane, ite xonca al c'a lexic'enapola’
lan rey. 5 (Litaiqui" Moisés aimicuxe

mepi'inyacola’ micuaiya quilmane lan xanuc'
jani ocuena quilraza.) Linca linaxque' Levi,
ilne nepenufpa lilpenic' to a'ailli', icuxe'empola’
ti'najtsiime lan xanuc' to loya'apa litaiqui'
Moisés linilijmpa. Linaxque' Levi y lan xanuc'
no'najtsi'impola’ apimaye.  Anuli tlltatahuelo,
ilque Abraham. 6 Melquisedec y linaxque' Levi
a'l capimaye. Tama ituca' liraza Melquizedec,
Abraham epi'ipa locuaiya quimane. Melquisedec
ipaxnepa Abraham, malque Abraham pe joupa
epenufpa lataiqui' licupa LanDios. 7 Totlta'a
alsinyi Melquisedec xonca acueca' xans. Toliya
ipaxnepa Abraham. Cal xans xonca acueca'
tipaxne'ma tocuena pe aijcueca’. 8Jifa'a li'a tamats'
petsi napenufpa locuaiya quilmane ma' axanuc'

nomayacola'. Al Paxi Linilingiya lonescopa
Melquisedec tuya'e: “Ilque ti'hua timaf'i”. 9 A'i
ma le'a Abraham nepi'ipa Melquisedec locuaiya
quimane, jouc'a Levi epiipa. @ Malque Levi
lapenufya locuaiya quimane lapi'iyacu lipimaye.
10 Litine litalecuf'mottsi Abraham y Melquisedec
tama aiquipanga Levi tocomma to tipa'a jilpe.
Abraham ti'i'ma itatahuelo Levi, itaic' cal fanu'.

11 Aaron y lif"as ca'ailli, ilne ixanuc' Levi, acueca'
litpenic'. Ilne ja'ni totta'a aimi'eyacu canic', litpimaye
aimi'iya mihuejcoyacu litaiqui' Moisés, ile locux-
epa LanDios. @ Tama juaiconapa ac'a lilpenic',
tolta'a aimi'iya mixhuai'niyacu nulemma jahuay
lixpic'epa LanDios. Ja'ni ti'i'ma tixhuai'ni'me
nulemma, ¢te quipicuicoya ti'ita' ocuena ca'Ailli’
lo'ontcoya to Melquisedec a'i to Aarén? 12 Linca,
jani tilonc'e'em'mola’ litmane lixanuc' Levi, ilne
no'epd canic' a'ailli, litf'as xanuc' aimi'iya mihuejy-
acu to li'ipa litaiqui' Moisés locuxepa, ticuicomma
tipai'inte. 13 Lataiqui' loya'apa: “Ima’ ma'Ailli’
to Melquisedec”, ile lataiqui' aiminescojma anuli
cal xans i'hua Levi. Tinescojma anuli petsi ni
anuli quipima qui'aic' canic' a'ailli'. 14 Tinescojma
lalPoujna. Ilque lipajnta li'a tamats' litatahuelo Juda,
a'li Levi. Totta'a jahuay ilsina'. Moisés aiquicuxe,
aimi'eyi lanic' to a'ailli linaxque' Juda.

15 Xonca acuajmaica alsinyi ti'i'ma ituca'
lalanant'tiyacu licuxepa Moisés. Itsiya ti'ay lanic'
a'ailli' ilque lo'onlcospa to Melquisedec, a'i to
Aarodn. 16 Ique a'Ailli', a'i pe lifajcompa cal xans
lihuequi licuxe'empa. Ique ti'hua imaf'i', lipitine
aimijouya. Toliya ifaquimpa a'Ailli'. 17 Ma LanDios

tuya'e' ti'hua imaf'i', ticua:
Ima'" ma'Ailli', ti'onlcospo'’ to Melquisedec,
jouc'alemma i'ipo’ a'Ailli".

18-19 Lataiqui' locuxepa ate'a tuya'e: “Ti'itsola’
a'ailli linaxque' Levi”. Petsi naihuejpa ile lataiqui’
ilne aimi'iya mixhuai'niyacu nulemma lixpic'epa
LanDios. Ile lataiqui' ailopa'a quipujfxi, aimi'iya
mi'eya canic'. Toliya ilojn-napa. Lijou'ma LanDios
icupa cataiqui' ticuaihuo 1a'Ailli', ilque xonca'
ac'a lanic' lo'eya. Ja'ni at'huaiyijnyi ilque alinca
li—loc'olaiyi LanDios.

20 Locuenaye la'ailli, itne ixanuc' Levi, lepenufpa
lilpenic' ailopa'a ni'epa jurar. Jesus ituca' i'ipa.
21Lepenufpa lipenic' LanDios i'epa jurar, timi:

Iya’ NanDios, aicupa cataiqui, aicapai'iya
laipicuejma’.

Camihuo': “Ima" ma'Ailli', ti'onlcospo’ to
Melquisedec,

jouc'alemma i'ipo’ a'Ailli".

22 Tle li'epa jurar LanDios timuqui xonca ac'a
lataiqui' LanDios lopo'no'iyacola’ lixanuc'. Ifac'epa
Jesus lala'Ailli' ti'ifa' calsina' LanDios tenant'ti'ma ile
litaiqui'.

23 Lifaquimpola' lixanuc' Levi ti'etsa lanic'
a'ailli, ilne li'ipola’ axpela' Timala' anuli
titsufaitsi tocuena ti'etsi lanic'. Toliya ticuicomma
axpela'. 24]Jesus aimimaya. Ti'hua imaf'i'. Ilque
lipenic' ocuena aimi'eya. Malque Jesus a'Ailli'
jouc'alemma. 25 Tolta'a tuntu'e'mola’ nulemma
naimetsaicopd ile'Ailli’, mihuayijnyi tiloc'olaiyi
LanDios. Ilque Jesus lile'Ailli' ti'hua imaf'i', ti'hua
tixa'’hue LanDios titoc'itsola’ lixanuc'.

26 Tllanc' ninc'ixanuc' ticuicomma tolta'a
lalCuecaj ca'Ailli". Tique linca ihuejco'ma tanDios,

aiqui'aic' quixcay, ailopa'a quijunac'. Itsiya
a'l mipa'a petsi lan xanuc' no'epd quixcay,
joupa enaquiya. Joupa if'ac'empa xonca al
toncay lema'a. 27 Locuenaye lan tsila' ca'ailli
ticuicomma ate'a titonc'e'entsola' ilniya liljunac'.
Tijoula', tilonc'e'e'me liljunac' lan xanuc'. Itine
itine titsufcoyi LanDios. LalCuecaj ca'Ailli' a'i,
ilque anulemma itsufcopoxi tLanDios, tolta'a
ilonc'e'enapola’ nulemma  liljunac’ lixanuc'
28 Litaiqui' Moisés locuxepa ticuxe tifac'entsola’
lan tsila’ ca'ailli ma le'a axanuc' pe naimenajpola’,
tima'mola’. Tolta'a li'ipa ate'a. Lijou'ma LanDios
i'epa jurar, ifajpa ocuena ca'Ailli', ilque ma
li'Hua. Mipa'a fa'a li'a lamats' ixhuai'nipa
nulemma lipenic'. Tolta'a limetsaicopa LanDios,
ilaitsufconghua nulemma jitpe lema'‘a.

8

1 Tfe lalnespa xonca tipalaijma alCueca' ca'Ailli,
tuya'e' te ts'i'ic' ilque. Joupa if'ajnapa lema'a icut-
shuaipa al c'a camane LanDios, ilque cal Cueca’
CanDios Nopa'a lema'a. 2 Itsufainapa matpe pe
lopa'a LanDios, jilpe xonca al paxi. Jilpe ti'ay canic'
a'Ailli'. Lejut't a'i lajut't lilanc'ecompa ijahua’,
lipo'nopa anuli cal xans. A'l. Lejut'ljilpiya mane
ejut't LanDios. Ique lipo'nopa.

3 Fa'a li'a tamats' lifaquimpa cal Cueca' ca'Ailli'
ilque titsufco'ma LanDios, tima'a'mola’ linneja, tit-
sufco'mola’. Totta'a lipenic'. Cristo, ja'ni ti'ila'

cal Cueca ca'Allh ticuicomma cota' titsufco'ma
jouc'a. 4Linca, ja'ni cola' tipa'a fa'a li'a tamats', itque

a'i ca'ailli'. Fa'a timana' la'ailli titsufcoyi LanDios,
tihuejcoyi locuxepa Moisés. 5 Jilpe lo'eyopa canic'
ilniya a'i malpe copanc'epa LanDios. Ile lilejut't ma
le'a ti'onlcospa to lopanc'epa LanDios. Ti'onlcospa to
lipunxahua lejut't LanDios. Toliya, litine lolanc'eya
Moisés lajut'tlolanc'ecoya ijahua’, LanDios timi:
Iya' joupa ai'onlicopa lainejutl, aimuc'ipo’ jilpe
lijuala.
Ma tolta'a tolanc'e'ma, jahuay anuli.
6 Illanc' talCueca' ca'Ailli' xonca ac'a lipenic'. Itque
alcuai'esponga' lataiqui' xonca ac'a, ile al ts'e
cataiqui' LanDios lalpo'no'iponga' illanc' ixanuc'.
Ile lataiqui' tipalaijma lalapi'iyaconga' LanDios, ile
xonca al c'a.

7 Li'ipa, lixanuc' LanDios ihuej'me lataiqui'
lipo'no'ipola’ ate'a. Jamni tolta'a tixhuaini'me
jahuay lixpic'epa LanDios cota' aimalpo'no'iyaconga'
ocuena cataiqui'. 8 Linca, aimixhuai'niyacu totta'a.
Ma LanDios timuqui tehue'e’ ile al te'a cataiqui’, ile
lipo'no'ipola’ lixanuc', toliya ticua:

Iya' NanDios, NaPoujna, cacua:

Ticuaihuo litine capo'no'icona'mola’ cataiqui'
laixanuc', ile al ts'e cataiqui'.

[Ine laixanuc' ixanuc' Juda, jouc'a ixanuc' Israel.

9 Ite al ts'e cataiqui' laifpo'no'iyacola’ a'i mate
lataiqui' laipo'no'ipola’ littatahueld

ile litine ainexat'te'epola’ litlmane, ainipa'apola’ jitpe
famats' Egipto.

IIne aiquit'aic' laicuxe'epola’ etets'ipa laitaiqui'
laipo'no'ipola’, toliya necanicopola'.

10-12 Tijoula' capenufcona'mola’,
capono'icona'mola’ cataiqui' ilniya ixanuc'
Israel.

Iya' NanDios, iya' NaPoujna,

jilpe  lilpicuejma’ capono'imola’ laitaiqui’
laifcuxe'epola’,

quinit'e'mola’ jilpe lilunxajma’',

ilniya nulemma limetsaico'ma iya' ilenDios, iya'
quimetsaico'mola’ aixanuc'.

Jilpe litine litpilya' xanuc' o lilpimaye, aimiminya-
cola": “Ima’ taimetsaicola' LanDios”.

Jahuay ilne limetsaicona'ma.

Ti'lla' xonca aca’hua o ti'ila' xonca acueca’, jahuay
limetsaicona'ma.

Tama aiquilihuequi laitaiqui' ile laicuxe'epola’,
caxim'mola' acuanuc'la,

aica'nujuaisconaya li'epa quixcay, ni anuli.

Tolta'alaitaiqui' capo'no'i'mola’ laixanuc'.

13 Te linespa LanDios:  “Capo'no'imola’ al

ts'e cataiqui”, timuqui joupa i'ipa cafane al

te'a cataiqui' lipo'no'ipola’. e li'ipa cafane,

aimi'econaya canic', aimipanehuo.

9

1 Al te'a cataiqui' lipo'no'ipola’ LanDios lixanuc'
ile lataiqui' icuxe'mola’ la'ailli. Tu'ila' lo'eyacu
mi'eyi lanic' lepi‘ipola’ LanDios. Ilne la'ailli i'e'me
lanic' jitpe lajut't ilanc'ecompa ijahua'. 2 Ife lajut't
lexpats'qui tijujnya licortina. = Lehuoc'ocojma
ile al cortina tipa'a lacui'impa “al Paxi Cajut?”.
Jilpe tipa'a al candelero acaitsi lipepalc'o’. Jouc'a
tipa'a al mesa, jilpe tipo'nof'ya la'i i'huexi LanDios.
3 Lixpula' al cortina tipa'a ocuena cajutt ile
lacui'impa “Xonca al Paxi Cajut?. 4 Lajutt
tipa'a lopi'eyompa incienso, lilanc'ecompa a'oro.
Jouc'a tipa'a licaxax, lilanc'ecompa a'ec ijui'icoya



Hebreos 9:5 Xxi Hebreos 9:9

a'oro. Ile al caxax lecui'impa “Licaxax litaiqui’
LanDios lipo'no'ipola’ lixanuc™. Jilpe al caxax
tipa'a lapixu lilanc'ecompa a'oro. Jile lapixu
ti'mico al mand. Jouc'a jilpe al caxax tipa'a
lif'ix'ec Aaron, ile lenef'pa quipela. Jouc'a titmana'
lapic' linilingiya litaiqui' LanDios lipomo'ipola’
lixanuc'. 5> Al caxaxipo'nof'impalaxmalecui'impa

“Petsi lLapDios tixinnila' acuanucla lixanuc”.
Jilpe, iju’ iju’, tecaxolanna oquexi' lan querubine

lilanc'ecompola’ a'oro. Ilne lilxala' tunxahue'eyi
laxma. Nolojmay ilniya imuj'moxi LanDios.
Limuj'moxi ti'onlcospa to lummahuay tepalc'o'i
juaiconapa. Itsiya aimi'iya malpalaiconayacu ilna'a
lopa'a jilpe lajut't. le lajut't xonca al Paxi Cajut't.

6 Jilpe al Paxi Cajutt lijoupa lilajmpa jahuay,
itine itine titsulfotaiyi la'ailli, ti'eyi lanic' lepi'ipola’
LanDios. 7 Lixpula' al cortina, jilpe lajut't xonca
al Paxi, titsufai'ma quituca' cal cueca' ca'ailli'.
A itine itine mitsufaiya jilpe cal cueca' ca'ailli
ma le'a anulemma amats' amats' titsufai'ma.
Itaic' litjuats' quinneja titsufco'ma LanDios. Tolta'a
LanDios timenc'e'eco'ma limenajpa cal cuecaj
ca'ailli', jouc'a timenc'e'eco'mola’ laimenajpola’
lipimaye. 8 Ma mi'ay tolta'a cal Espiritu Santo
tuya'e: “Ma mipa'a ile al te'a cajutl lopa'a
lehuoc'ocojma al cortina, HLanDios aimu'ila’
acuajmaica te ts'i'ic’ micuaiyacu jilpe lajutt
xonca al Paxi, ma pe lopa'a LanDios”. 9 De
lo'epa luyaipa quitine ma le'a ti'onlcospa to
lo'eya LanDios, ile lalsimpa itsiya. Ilne notaipa
lotsufcoyacu, jani inneja loma'anyacola’, jani
ocuenaye lotsufconyacu, tijouta' titsufcotsa
ti'hua tixhuelcoyi. IIne lotsufcopa aimi'iya

mipac'e'eyacola’ lilpicuejma'. 10 Ilne ma le'a
tenant'liyi, ti'eyi cuenna te ts'i'ic’ Ilotejacu,
loxnayacu. Tepo'iyoltsi to Iu'ipola’ LanDios,

tjjouta' ixim'mottsi alimpio ma le'a jitpe litcuerpo,
lilpicuejma' a'i.  Tolta'a lihuej'me mihuaicoyi
LanDios tipo'no'itsola’ al Ts'e Cataiqui', tipai'ila'
jahuay.

1 Itsiya joupa i'ipa. LanDios ipo'no'ipola’ lix-
anuc' al Ts'e Cataiqui'. Cristo joupa imujpoxi
lalCuecaj ca'Ailll', ilque lapi'i'monga’ xonca' al c'a.

La'ailli no'epd lanic' fa'a li'a lamats', li'ipa
tipa'a lilejut'l lilanc'ecompa ijahua'. LalCuecaj
ca'Ailli xonca ac'a lejutt. Xonca ixhueya. Ilque
lejutt aiquilanc'e lan xanuc', aimi'onlcospa to
lopa'a fa'a li'a tamats'. 12 Litsufcompa ilque jouc'a
ituca'. Locuenaye lan tsila' ca'ailli, litsuflaipa
lajut't xonca al Paxi, ittaic' liljuats' quinneja, ilne
achivo jouc'a anaxque huacax. LalCuecaj ca'Ailli’
a'l. Ituca' litaic' ilque. Itaic' ma lijuats’, tolta'a
itsufainapa nulemma lajut't xonca al Paxi, ile
lopa'a lema'a. Totliya LanDios imetsaicopa joupa
imajtsepa laljunac', aimi'iya malacani'eyaconga'.
13 Luyaipa quitine tijuitsafinnila’ liljuats' lan
toro, lan chivo. Jouc'a tijuitsafinnila’ laja’, ile
ilanc'ecompa lepi la'hua huacax cacano' lijoupa
litsufcompa LanDios, lipi'empa. Lijoupa li'empola’
tolta'a ilne lan xanuc' ixim'mola' alimpio jilpe
lifcuerpo. 14 Linca itsiya lijuats’ Cristo xonca
acueca' lo'epa. Ilque aimi'onlcospa to ilne linneja
litsufcompola'. Cristo aimijaf'que lipitine,
aimi'iya mima'anyacu nulemma. Malque quituca’
jilpe lipicuejma’ ixpic'epa titsufcoxoxi. Lijoupa
itsufcopoxi.

LanDios joupa inespa: “Laltsufcoya ti'ila' ac'a
quinneja petsi a'i quicuana, nij tintsi qui'ic”. Ma
tolta'a Cristo. Pangay ac'a lipicuejma’. Lijuats’
latufc'enga’ lalpicuejma'. Li'ipa alsuelcoyi, alcuayi:
“¢Te lacani'e’'monga’ LanDios?” Itsiya a'i. Itsiya to
e'ailli LanDios al'e'me lanic' lalapi'iponga’ LanDios,
ilque Limaf'i' CanDios.

15 Cristo, lijoupa litsufcopoxi LanDios, itsufaipa
lajutt xonca al Paxi, lopa'a lema'a. Tolta'a
ilque alCuecaj ca'Ailli', alcuai'esponga' LanDios, illanc'’
pe nalapenufpa al Ts'e Cataiqui'. e lataiqui'
alpo'no'iponga' illanc' ixanuc' LanDios.

Litsufcopoxi Cristo jouc'a inajtsepa liljunac'
petsi aiquil'aic' licuxe'epola’ LanDios. Aiquil'aic'
loya'apa jilpe al te'a cataiqui' lipo'no'ipola’ lix-
anuc'.

Tijoula' jahuay lijoc'ipola’ LanDios tepii'mola’
to joupa limipola’. Malque LanDios tilaitsufco-
tola’ nulemma. 16 Petsi lan xanuc' inefocopa
ticuicomma tima'ante linneja titsufcole LanDios.
177Ta'ni tima'anle linneja tipanecohuo lataiqui'. Ma
quimaf'i' linneja loma'anyacu nipajnya tipai'i'me
lataiqui'. Ja'ni joupa ima'ampa linneja aimi'iya
mipai'inyacu lataiqui'. Joupa ifayipa.

18 Totta'a mi'enni lepenufim'me al te'a cataiqui’
lipo'no'ma LanDios. Lan xanuc' ima'a'me linneja,
ixcuajaiquenni litjuats'. 19 Ate'a Moisés u'i'mola’
ataiqui' ataiqui' te lixpic'epa LanDios lo'eyacu.
Lijou'ma inol'ma cal orégano, ifi'icoya unxali
cocui lana. Liljuats' lanaxque' huacax y lan
chivd lima'ampola' lohuants'ipa aja’ ijac'eco'ma
cal orégano. Lijou'ma ijuitsijm'ma al je'e
lainilijnya litaiqui' LanDios lipo'no'ipola’ lixanuc'.

[juitsijm'mola’ jouc'a lan xanuc', jahuay ilniya.
20 Mi'ay tolta'a timila: “Ita'a lajuats' tifyi'ma
litaiqui' LanDios lipo'no'ipolhuo™. 21 Jouc'a
ijuitsijm'ma lajut't lilanc'ecompa ijahua' y jahuay
lo'nico jilpiya, iliya loxhuicoyacu la'ailli no'epa
lipenic' LanDios. 22 Jilpe litaiqui' Moisés locuxepa
tocomma jahuay tijuitsijnle cajuats’. Ja'ni a'i,
aimi'iya mimenc'e'econyacola’ lan xanuc' li'epa.

23 Ima'a'me linneja la'ailli, itsufco'me liljuats',
tolta'a i'i'ma limpio iliya lilanc'epa lan xanuc'
Jahuay ife lilanc'epa lan xanuc' ma le'a timuqui
te ts'i'ic' lopa'a lema'a. Lopa'a jilpe ticuicomma
ituca' lotsufcoya, ite xonca al c'a. 24 Toliya Cristo
aiquitsufaic' al Paxi Cajut't lilanc'epa lan xanuc'.
Jilpe lajut't mipa'a li'a lamats' ma le'a ti'onlcospa to
lajut't lopa'a lema'a. Cristo itsufaipa ma pe lopa'a
LanDios. Jilpiya tipa'a itsiya. Timujyoxi cal Cuecaj
ca'Ailli". Ti'hua tixa'hue LanDios attoc'itsonga'.

25 Lijoupa litsufaipa jilpiya Cristo aimitsufco-
conyacoxi. Fa'a li'a tamats' cal cuecaj ca'ailli' am-
ats' amats' ti'hua titsufay lajut't xonca al Paxi.
Itaic' liljuats' quinneja a'i ma quituca' lijuats'.
26 Ja'ni cola' totta'a li'epa Cristo cola' ti'i'ma axpe'
mitsufcoyacoxi. Lipangopa li'a famats' cola' jouc'a
tipangoco'ma ile lotelcoya Cristo, itsiya cola' ti'hua
titelma. A'i tolta'a li'ipa.

IIna'a lijoucola’ quitiné Cristo imuj'moxi fa'a
li'a famats'. Itsufcopoxi LanDios, litonc'e'eponga’
laljunac'. Tolta'a li'epa anulemma. Aimi'econaya.
27 LanDios joupa ixpic'epa lo'iyacola' lan xanuc'.
Ixpic'epa tima'mola’ anulemma, tijouta' malque
LanDios cal Juez tu'itola' te ts'i'ic' muyalaicoy-

acu. 28Jouc'a Cristo imapa anulemma, itsufcopoxi
LanDios, itaipa liljunac' axpela' lan xanuc'. Litine
timujcona'xoxi aimitaiconaya laljunac'. Joupa
i'epa tolta'a. Ie litine tunlu'e'mola' lixanuc', ilne
ti'huaicoyi ticuaicoconno.

10

1 Litaiqui'" Moisés locuxepa a'i cuajmaica
muya'e'’ te ts'iic’ xonca al c'a lapiiyacola’
LanDios lixanuc'.  Jilpe lalsimpa tocomma to
ipunxahua. Mihuejcoyi ile lataiqui' lan xanuc'
aimi'iya minesyacu: “Joupa ainenant'lipa
lixpic'epa LanDios”. Amats' amats' ti'hua
titsufcoyi ma' anuli. 2 Ilne notsufcopa ja'ni
nulemma enanttipa, ¢te ti'hua titsufco'me?

Al Ja'ni 1x1ngufcopa joupa ilonc'e'enapola’
nulemma liljunac', ja'ni joupa 1i'ipola’ limpio,
aimitsufconayacu. 3 Iisina' aiquitonc'e'enila’

nulemma liljunac’. Amats' amats' ti'nujuaisyi

li'epa lixcay. Amats' amats' tima'annila’ linneja.

4 Liljuats' linneja lima'ampola’, ilne lan toro y lan

chivo, aimilonc'e'eyacola’ nulemma liljunac' lan

xanuc'. Aimi'iya. 5 Toliya licuai'ma fa'a li'a famats'

Jesucristo timi qui'Ailli":

Aicalcuxe'e catsufcoyaco' linneja lima'ampola’, ni
focuena caiftsufcoyaco'.

Lapi'ipaiya'laicuerpo catsufco'moxi.

6 IIne petsi noxingufcopd litjunac', ja'ni titsufcoyi
linneja lima'ampola’lopi'empola’, o ja'ni tit-
sufcoyi liljuats' linneja,

ima' aiquetenicocohuo' nulemma ilna'alotsufcopo'.

7lya' lainepenufpa laicuerpo aimipo":

“Ne', fa'a capa'a.

Jitpe al je'e liniliya alpalaijma iya' laif'eya, tolta'a
ca'e'ma.

Aicuaicoco'ma ca'eta' lofxpic'epa ima' manDios.”
8 Cristo linespa tolta'a ate'a ticua: “Linneja
lima'ampola' o locuena laiftsufcoyaco' a'i tolta'a
calcuxe'e. Jouc'a linneja lopi'empola’ o liljuats'
linneja lotsufcopa ilne petsi loxingufcopa liljunac',
a'l tolta'a catsufcoyaco'.  Aicalcuxe'e.  Iina'a
lotsufcopo' aiquetentcocohuo' nulemma.”

9 Ti'hua tipalaic'o LanDios timi: “Aicuaicoco'ma
ca'ela' lofxpic'epa”. Cristo minesqui tolta'a
ipo'nopa iju’ ile al te'a lataiqui', ile locuxe'epola’
lan xanuc' titsufcote LanDios. Locuena litaiqui'
loya'apa: “Aicuaicoco'ma ca'ela' lofxpic'epa”, ile
linca joupa ifayipa. 10 LanDios ixpic'epa al'itsonga'
ma i'huexi ilque. Tolta'a al'e'eponga’ Cristo litine
licupa licuerpo, itsufcopoxi nulemma.

11 Locuenaye ca'ailli itine itine ti'eyi lanic'
lepi'ipola’ LanDios.  Titsufcoyi linneja ma to
licuxe'epola’ titsufcole. Iina'a lotsufcopa aimi'iya
mitonc'e'eyacola’ litjunac' lan xanuc'. 12 Ituca'
li'epa 1alCuecaj ca'Ailli'. Tlque itsufcopoxi ma le'a
anulemma. Tolta'a ilojmpa nulemma laljunac'.
Lijou'ma icutsingai'ma al c'a camane LanDios.
13 Micutsu jilpe al c'a camane LanDios i'huaijma
ticuaitsi litine ticuec'ele naixtuc'opa. I'huaijma
timetsaicole Incuxepa. 14 Aimitsufconayacoxi.
Joupa itsufcopoxi nulemma. Lixanuc' joupa
i'e'epola’ i'huexi LanDios.  Ti'hua tilanc'e'ela’
lilpicuejma’.

15 Cal Espiritu Santo jouc'a lu'inga' totta'a. Ate'a
ticua:

16 Tijoula' capenufcona'mola’ capo'no'icona'mola’
cataiqui'.

Jilpe  lilunxajma' capono'i'mola’ laitaiqui'
laifcuxe'epola’.

Quinit'e'mola’ jilpe lilpicuejma'.

17Lijou'ma ticua:

Lixcay li'epa petsi aiquilihuequi laitaiqui'
laifcuxe'epola’ aicanujuaisconaya,
quimenc'eco'ma nulemma.

18 Petsi joupa limenc'e'ecopola’ lixcay li'epa, ilne

aimitsufconayacu. Joupa ilojm-napa litjunac'.

19 Unc'aipimaye, itsiya aimalsuelmot'teconayi.
Jesus joupa itsufcopoxi LanDios, itsufcopa lijuats'.
Toliya tixoqui calata ti'i'ma altsuflai'me jilpe Xonca
al Paxi pe lopa'a LanDios, alpalaic'o'me ilque.
20 Lalpene itsiya ituca', imaf'i'. Cristo litsufcopoxi
licuerpo, LanDios exi'epa nulemma laltsuflaicoyacu
jilpe Xonca al Paxi. Lijahua' lojujnya joupa
ilojm-napa.

21 Tllanc' ixanuc' LanDios juaiconapa acueca'
tala'Ailli". 22 Toliya aimalsim'me calaic'ata,
tixojma calata laxc'onlingolai'me  LanDios.
Joupa  aljuitsijmponga' illanc'  lalpicuejma’,
aimalsuelmot'lecoyacu laljunac', joupa ilojmpa.
Lalcuerpolapo'imponga’ al c'a caja’. Itsiya a'i oquej
lalpicuejma'. Alsinyoltsi ma latufnaponga’. Ti'i'ma
alitoc'olai'me LanDios illanc' cattuca', alpalaic'o'me
ilque.

23 Joupa aluya'apa: Alhuaiyijnyi LanDios, ilque
luntu'e'monga’. Aimatpai'i'moltsi lalpicuejma'.
Ti'hua al'huaiyijnle. Ilque joupa icupa cataiqui’,
aimi'iya mipai'iya. Ma to linespa tolta'a lo'eya.

24 Lahuele te co'iya mal'nujuaisyacola’ xXonca
latpimaye, ti'ita' xonca axpe' lat'epa al c'a. 25 Ine
lapimaye pe aimefotleconayoltsi aimalihuej'me
lit'ejma’'. Lafotte'moltsi alixpi'i'mola’ quileta
lalpimaye. Tolsinyi ticuaihuo al Cuecaj Quitine,
toliya xonca tolpo'nole lolpicuejma' tont'ele totta'a.

26 Tllanc' petsi joupa alsina' te ts'i'ic' al Linca
Cataiqui', ja'ni xonca alpic'a al xujc'a cane, ja'ni
ti'hua al'econa'me lixcay, ticuaitsi al Cuecaj Quitine
alsim'moltsi joupa lacaniponga'. Ife li'epa Cristo
litsufcopoxi, aimalilonc'e'eyaconga' laljunac'. 27 Ma
le'a at'huaico'me lapi'intsonga’ laljunac'. Acueca’
caxpaiqui' ile laltel'minyaconga'.  Alsingufco'me
to tunga lipoyac' LanDios. Ma to lojou'neyacola’
naixtulepa, ma' anuli aljou'ne'monga' illanc'
jani aimalihuejcoyacu. 28 Li'ipa, cal xans
netets'ipa litaiqui' Moisés, pe aiqui'aic’'locuxe'epa,
titet'mim'me. Ti'ila' oquexi' afantsi joupa i 1X1ngopa
lit'v' lixcay li'epa, tijoula' aimixininyacu cuanuc/,
titel'minte. 29 Itsiya, ¢te aimitel'minyacu Xonca
petsi netets'ipa Cristo, tocomma to i’huailetsufpa
li'Hua LanDios? Jouc'a lijuats’ Cristo etets'ipa,
iximpa to ninaitsi cajuats’. Ile lijuats' Cristo
lixcuajaicopa tifayita' nulemma al Ts'e Cataiqui’
lipo'no'ipola’ LanDios lixanuc'. Male lajuats’ i'e’epa
cal xans ma' i'huexi LanDios. Ilque pe netets'ipa
Cristo inesc'epa cataiqui' cal Espiritu Santo, ilque
Notoc'iyalepa. Linca xonca acueca' lo'iya ilque cal
xans. 30 Limetsaicoyi Nocuapa:

Ma'iya'icueya laimane ca'e'ma al lijca.
Iya' ca'najtse'e'mola’ pe no'epa lixcay.
Jouc'a ticua:

LanDios copa'a ifuez lixanuc'.
31 Linca aimalulijyacu ilque Limaf'i'" CanDios.
Acueca' axpaiqui' ilque. Acueca'lo'eya.

32 Imanc' joupa olmujpoltsi tol'huaiyijnyi
Jesucristo.  Aimolimenc'eco'me loluyalaicopa.
Ti'hua tol'nujuaisle li'ipolhuo'. IIniya litiné ma quite’
LanDios epalc'o'ipolhuo’. Jilne litiné olsnet't'me al
cueca' latelcoya. Aicolpai'i lolpicuejma'. 33 Iiniya
litiné toltelcoyi mixoconnilhuo' loif'as xanuc),
mi'ennilhuo’ lixcay, mimiloquilhuo' cataiqui'.
Jouc'a toltelcoyi ma mitelcoyi toilna'a lolpimaye.
34 Ot'e'e'mottsi anuli lotpimaye litats'empola’, jouc'a

toltelcoyi, tunlequi lolunxajma'. Mexic'elhuo'
imanc' lot'huexi, tixoqui cunlata tolihuejyi
Jesucristo. Aicolixtuc'ola’. Tol'nujuaisyi
tipa'a lol'huexi xonca al c'a. Ile aimi'iya

mexic'enyacolhuo'.

35 Joupa i'ipa colsina' LanDios tepi'i'molhuo’
xonca al c'a. Aimolatets'ime. Ja'ni ti'hua
tot'huaiyijnyi acueca' al c'a ti'najtse'e'molhuo'.
36 Ne'. Tihua tolsnet't—le. Tolta'a tont'e'me
lixpic'epa LanDios. Tepiimolhuo' al c'a. Joupa
icupa cataiqui'. 37 Jitpe al Paxi Linitingiya tuya'e":

Le'a huata tehue'e’, ma icuaico'ma Nocuaicoya.
38 Cal xans nat'huaiyijmpa tulijta lipitine aimijouya.
Aiximpa to ailopa'a quijunac', capenufi.

Ja'ni tipai'inia' lipicuejma’ aimalatenicoconaya.

39 Linca, a'i tolta'a lal'ejma’. Aimatlpailiconamma.
Aimalacani'enyaconga'. Ti'hua al'huaiyijm'me
LanDios. Ilque luntu'e'monga’.

11

1 Jani al'huaiyijnyi LanDios, ¢te ts'i'ic'
lal'ejma'? Mal'huaiyijnyi tixoqui calata al'huaicoyi
LanDios lapi'itsonga’ pe joupa almiponga"
“Capi'i'molhuo™. Aimalnesyi: “¢Aga lapi'i'monga’
0 aimalapi'iyaconga'?” Mat'huaiyijnyi tama axpe’
aimi'iya malsinyacu, pe LanDios joupa icuapa:
“Tipa'a”, alsina' ma tipa'a. 2 Totta'a luyalaicopa
laltatahueld. Toliya al Paxi Linitingiya tipalaicola’,
inescopola’ al c'a.

3 Mat'huaiyijnyi LanDios alsina' te ts'i'ic' li'ipa
lilanc'epa lema'a, li'a lamats', jahuay lopa'a.
Ai'a tilanc'e'ma LanDios lema'a y li'a lamats'
aiqui'hudqui colanc'ecoya, ailopa'a. LanDios ma
le'aicuxepa ti'ita'. Lijoupa, ma totta'a li'ipa.

4 Abel mihuaiyinge LanDios, litsufcopa
ac'a itsufcopa. Cain, ipima Abel, LanDios
aiquetenicocojma litsufcopa. Mi'huaiyinge
Abel, LanDios iximpa ilque ac'a xans, epenufpa
litsufcopa. Mi'huaiyinge LanDios, ima'ampa.
Toliya tama joupa imanapa tocomma to ti'hua
tipalay.

5 Enoc mihuayinge, %LanDios ilonc'enapa
fa'a li'a lamats'. Tolta'a aiquixina' lamaya.
LanDios ilecona'ma, aiquixingona'me.  Alsina'
Enoc i'huaiyijmpa LanDios. Al Paxi Linilingiya
tuya'e: “Mipa'a li'a lamats' Enoc etenicocopa
LanDios”. 6 Petsi aimi'huaiyijnyi, ilniya lit'ejma’
aimetenicocoya LanDios. Cal xans naxc'ontingaiya
LanDios ticuicomma ti'ita' quixina' tipa'a LanDios.
Jouc'a ti'ifa' quixina' LanDios tepi'i'ma al c'a ja'ni
tehuetla'.

7 Noé mihuaiyinge LanDios, ilanc'epa al arca.
LanDios joupa u'ipa Noé te ts'i'ic' lo'iya. Tama
ailopa'a tintsi, Noé aiquetets'i limipa hLanDios.
Thuejcopa, ilanc'epa al arca, uniu'epola’ lixanuc'.
Noé mi'ay totta'a imuj'ma a'ijc'a lilpicuejma' locue-
naye lan xanuc', ilne nomana' li'a lamats' ilniya
litiné. LanDios imetsaicopa ti'huaiyinge Noé. Epen-
ufpa to ailopa'a quijunac'.

8 Abraham mi'huaiyinge, ihuejcopa licuxe'epa
LanDios. Ilque ijoc'ipa Abraham tipanni, ti'huania'
locuena camats' tepi'ita. e lamats' Abraham
aiquixina'. Ni aiquixina' pe lopa'a. Ma'
ipanamma, i'huanapa. 9 Icuaitsi jilpe lamats'
linescopa LanDios, aiquepenufi nulemma.
Mi'huaiyinge ipajmpa jilpe to lin'huaya. Ipajmpa
lejutt ilanc'ecompa ijahua’. Ma' anuli toliya
lipajmpa Isaac, ilque i'hua Abraham. Jouc'a
ma' anuli lipajmpa Jacob i'hua Isaac. Iiniya
i'huaicome  LanDios tepi'itsola’ nulemma
quilemats', ma to limipa quil'ailli'.

10 Mipa'a totta'a Abraham ixnettma. I'huaijma
ticuaitsi anuli lilya' xonca lifayiya tajut'h. Jitpe litya'
lajut'ti aimi'onlyacola' fajut'li lilanc'ecompa ijahua’.
Ite lilya' LanDios ixpic'epa te ts'i'c' mi'iya, ilque
lilanc'epa.

11 Sara mi'huaiyinge LanDios, epenufpa lipu-
jixi, i'ipa quinnay. LanDios joupa icuapa: “Sara
tipono'ma qui'hua”. Ticua Sara: “LanDios aim-
ifel'miyale. Linca ti'i'ma.” Tolta'a li'ipa. Tama
joupaitojpacacano’,Saraipo'nopati'hua. 12Totta'a
anuli cal xansi'ipa quiltatahuelo axpela'lan xanuc'.
IIque tama tocomma to joupa imanapa itepa ti'hua.

[jou'ma i'ipola’ axpela' lixanuc'. Aimi'iya mix-
huej'meyacola’. Ti'onicospola' to lan xamna no-
mana'lema'a, o cal cuixa lopa'a tema caja.

13 Jahuay ilniya, litine lima'mola’, ma
ti'huaiyijnyi LanDios. Ilniya aiquiluliqui linescopa
LanDios mimila: “Capi'imolhuo”. Ilniya ma
ti'onlcospola' to nahuejlojmpd. Itne afule mixinyi
al c'alopa'a aculi'. Tixoqui quileta ticuayi: “Linca,
ma tipa'a. Juaiconapa ac'a jitiya lalapi'iyaconga'.”
Ma mi'huaiyijnyi LanDios ticuayi: “Illanc’, ma'
aluyalaicoyi fa'a li'a lamats'. Al'onlcosponga' to
lin'huaya.” 14 Lonespa tolta'a alinca ti'huaiyijnyi
LanDios. Acuajmaica timujyotltsi tijanajyi ticuaitsa
jilpiya mane litpitya'. 15 Ilne aimi’hua mi'nujuaisyi
ile Iamats' lipalyonamma. Ja'ni cola' i'mujuais'me,
ja'ni ixhuelco'me, LanDios cola' timuc'i'mola’ te
ts'i'ic' mi'eyacu mipailiyacu. 16 Ilne a'i tolta'a
lit'ejma'. Tijanajyi ticuaitsa pu'hua lema'a, petsi
xonca al c'a. Toliya LanDios aiquetets'ila’ ilne
lixanuc'. Tixoqui queta tecui'iyoxi: “Iya’' NanDios,
ilenDios ilniya laixanuc™. Ma' ilque lilanc'e'epola’
litpilya' lopa'a puhuanni.

17-18 Abraham mi'huaiyinge LanDios, ithuejcopa
licuxe'epa litine lehuaicopa. Titsufco'ma cal
nuli l'hua, ilque Isaac. Ai'a tipajnta Isaac
LanDios joupa u'ipa Abraham, timi: “Ilque lo'iya
lo'hua Isaac ti'i'ma quilttatahuelo lan xanuc' petsi
laimetsaiconyacola' to loxanuc'™. Abraham, tama
joupa i'epa linca ile limipa LanDios, aiquicuanac'e
li'hua, ilque Isaac. Cola' lotsufcoya. 19 Ticua:
“LanDios ti'i'ma timaf'i'ina'mola’ limanapola'.
Timaf'i'inama tai'hua.” Ma mima'aya li'hua,

LanDios imuc'ipa tipa'a jilpe anuli cal mol. Ilque
cal mot Abraham ima'apa, itsufcopa LanDios, a'i
li'hua. Toliya Isaac ti'onicospa to cal mot tima'apa
qui'ailli. Abraham lepenufnapa li'hua iximpa
to LanDios joupa imaf'i'inapa. Tocomma i'ipa to
linespa Abraham.

20 Isaac mihuaiyinge @LanDios, ipaxne'mola’
linaxque', ilniya Jacob y Esau. Al ma le'a
ipaxne'mola’, jouc'a u'i'mola’te ts'i'ic' lo'iyacola'.

21 Jacob mihuaiyinge LanDios, mima
ipaxne'mola’ loquexi' linieto, ilne linaxque'
José. Mipaxnela', ile loya'apa, a'i lonespa
quituca' lipicuejma’, tuya'e' ma lixpic'epa LanDios.
Mi'huaiyinge +LanDios, ummejc'oyoxi lipaluc,
ic'ommai'ma, tix'najtsi'i LanDios.

22 José mi'huaiyinge LanDios, tixhuainatsi lipi-
tine, ipalaic'o'mola’ lipimaye, ilne jouc'a ixanuc'
Israel. U'i'mola’ te lo'iyacola'. Tuya'e' tipalnacu
jilpe tamats' Egipto. Icuxe'e'mola’ lo'e'eyacu lipécal.

23 Qui'ailli', qui'mdma' Moisés, mi'huaiyijnyi
LanDios aimixpailiquila’. Aiquilihuequi litaiqui'
licuxe'eyalepa cal rey nocuxepa Egipto. Lixim'me
juaiconapa ac'a lahuac'hua, emi'me afane' mut'ia.
Aimima'am'me.

24 Moisés mi'huaiyinge LanDios, lijoupa lito-
jpa, aimimetsaicoyoxi to inieto cal rey Faraon.
Aimicua, tama itoc'epa li'hua cacano' cal rey.
25 Ticua: “Ja'ni aimetenlcocoya LanDios laif'eya,
tama cuyaico'ma al c'a ma capa'a li'a lamats',
ile laixojcopa neta, aimicolya”. Toliya ixpic'epa
titelcola' to lixanuc' LanDios mitelcoyi. 26 Tama cal
rey Faraon, ilque nocuxepa Egipto, acueca' al c'a
lapi'iya Moisés, ilque aiquicuac'. Ixina' xonca ac'a

loyaicoya ja'ni lan xanuc' tetets'ite. Xonca ipic'a
ti'huaicola' LanDios tinajtse'ela’. Mitelcoyi tolta'a
lixanuc' LanDios ma' anuli Cristo titetcoyi, ilque
li'Huijf'epa LanDios.

27 Mi'huaiyinge LanDios, Moisés ipanni
jilpe lamats' Egipto.  Aimixpaic'e lipoyac' cal
rey. Tama aiqui'hudqui LanDios, tocomma to
Moisés tehuelonge. Toliya ixnett'ma jahuay.
28 Mi'huaiyinge LanDios, icuxe'epola’ lixanuc'
tima'anle lam mot', tijuitsijnle lajuats’ litpuerta.
Tolta'a tuyaicola' lapaluc quema'a, noma'ayacola’
lan tet'la lanaxque' camijcano, ilne lun Egipcio.
Ailopa'a co'e'eyacola’ lixanuc' Moisés. 29 Moisés
jouc'a lixanuc', mi'huaiyijnyi LanDios jilpe Lunxali
Caja, etelnuf'moxi laja i'i'ma lane, uyalaico'me
nolojmay. Icuaitsa lan xanuc' egipcio, jouc'a
itsulfolai'me ilpic'a tuyalaile jilpiya. Aiqui'ic'. Laja
inutse'mola’, unxalac'mola’.

30 Lan xanuc' Israel mihuaiyijnyi LanDios,
acaitsi quitine ipaiyummij'me litya' ]ericé Jilpe
lixpula' leti'icoya quilya' ipaiyummij'me. Tijouta'
acamts'us quitine, lihuequi litine ecangenni
leti'icoya litya'.

31 Rahab, taca'no' titepa licuerpo, mi'huaiyinge
LanDios epenufpola’ loquexi' lan xanuc', ilniya
nicuaicota tehuelojm'me lamats'. Toliya untu'ma
laca'no'. Lun Israel litsuflai'me Jeric6 ima'a'me
lan xanuc' nomana' jilpiya, ilne petsi aiquilihuequi
LanDios. Rahab aiquima'a'me.

32 Ttsiya, ¢te xonca caifnesya? Mi'huaiyijnyi
LanDios jouc'a i'eme al cueca' ilne Gedeon,
Barac, Sanson, Jefté, David, Samuel jouc'a lam
profeta. Aimi'ommaispa capalaicoyacola' li'epa

anuli anuli ilniya. Axpe' alcot'ma. 33 Locuenaye,
mi'huaiyijnyi LanDios tulijyi lan tsilaj quincuxepa
jouc'a likxanuc'. Locuenaye ticuxeyaleyi lijca.
Locuenaye epenuf'me ile al c'a limipola' LanDios
lapi'iyacola'. Locuenaye mimana' nolojmay
lanxmuhua ti'huaiyijnyi LanDios, tolta'a ailopa'a
qui'e'e'mola’. 34 Locuenaye, mi'huaiyijnyi LanDios
ipac'e'me lipoyac' lunga. Ailopa'a qui'e'e'mola’ ile
lunga. Locuenaye unlul'me, aimima'acom'mola’
acutsilo. Locuenaye, joupa itafquemmola’
epenufcona'me litpujfxi. Locuenaye, acueca' li'epa
mifuleyi naixtulepa. Locuenaye, ihuescufi'me lan
xanuc' nofulep4, ilne ocuena quilraza.

35 Lacal'no' mi'huaiyijnyi LanDios, iine litxanuc'
limapola', epenufna'me joupa imaf'i'inapola’.
Locuenaye ixnettme mitel'minnila’ juaiconapa,
ima'am'mola’. Aicunlu'eyoltsi, aiquitcuac'.
Ipic'a tulijnatsa lapajnya xonca al c'a,
timaf'i'inatsola’ LanDios Locuaicoya Litine.
36 Locuenaye, itelco'me mitalunts'ennila’ o
muntafquim'mola’ o mifi'econnila’ acadena,
itats'em'mola’. 37 Locuenaye ima'acom'mola’ apic/,
ehuaiyim'mola’. Ma quimaf'ila’ etequim'mola’
onica litcuerpo, ima'acom'mola’ acutsilo.

Locuenaye, mihuaiyijnyi LanDios tiyelocoyi
iltatsma lipixmij mot o lipixmi chivo. Acueca’
lahue'epola’, titelcoyi, juaiconapa acuanucla.
38 Ilniya xonca lan c'a xanuc'. Totiya lilf'as xanuc'
aimi'iya mimetsaicoyacola’, etets'im'mola’. Iine,
ma mihuaiyijnyi LanDios, inulnapd, tiyelocoyi
petsi ailopa'a quilya'. Jouc'a tiyelocoyi lijualay.
Tilmana' lunts'eja’ o lipihuo camats'.

39 Jahuay ilniya, tama LanDios imetsaico'mola’
ti'huaiyijnyi, aiquiluliqui linescopa LanDios, ile
lapi'iyacola' lixanuc'. Ni aiquilsina' te ts'i'ic'.
40 T.anDios joupa ixpic'epa luyalaico'me xonca
al c'a illanc'. Ixpic'epa ti'ila' calsina' te ts'i'ic'
lapi'iyacola' lixanuc'. Li'ipa, ilniya aiquilsina'.
Ti'hua mehue'ela’ mi'huaicoyi at'huaiyijnle illanc'.

12

! Itne latpimaye joupa imuj'mottsi nihuaiyijmpa
LanDios. Tama joupa iyenapd timana' anujnca,
canumicay pe lalmana' illanc’, lahuelonginga'. Ax-
pela’ ilniya. Itsiya, ¢te co'iya? Ticuicomma
alpo'note lalpicuejma' lulijta ile lalapi'inyaconga'.
Al'itsonga' to ilne lainulpd. Iine lic' tinul'me,
aimitaiyacuj cumta copamneyacola. Jouc'a il-
lanc', laca'ni'me lalpa'neyaconga', aimalihuej'me
al xujc'a lopa'a lalpicuejma’, alsnet't'me jahuay
lat'iyaconga'. 2 Ti'hua al'nujuaitsa Jesus li'ejma’.
Matlque Jesus almuc'iponga' te ts'i'ic' mat'huaiyijnyacu
LanDios. Ilque nulemma ihuaiyijmpa hLanDios,
aiquipai'l lipicuejma’. Iique altoc'i'monga' ti'hua
al'huaiyijnle, tijoula' LanDios alunlu'e'monga’. Jesus
i'mujuaitsi lo'iya jilpe lema'a. Toliya ma itelcopa
lepatts'ingimpalancruz. Tama iximpa to lixcay xans
aiquixim'moxi acuanuc'. Ticua: “Jipu’hua lema'a
tixoj'ma neta cuyaicota”. Itsiya joupa ulijpa. Ti-
cutsuya al c'a camane LanDios cal Cuecaj Quincux-
epa.

3 Camilhuo:  Tol'nujuaitsa Jesus te ts'i'ic'
luyaicopa, litelcopa. Tol'nujuaisle lixnet'lpa ma
mi'e'eyli acueca' quixcay ilniya lan xanuc' pe
aimihuejcoyi LanDios. Tolta'a aimixojyacolhuo’,

ti'hua tol'huaiyijm'me. 4 Imanc' lolipa'apa cafxi
tolulijle al xujc'a, ¢te olscuajaipa loljuats'? A'l tolta'a

qui'ilhuo'. 5 Tocomma joupa olimenc'ecopa
loya'apa al Paxi Linilingiya. Jilpe LanDios
tixc'ai'ilhuo'. Tolta'a 1la'ailli' mixc'ai'i'mola’

linaxque'. LanDios ticua:

Mai'hua, topo'nola' lopicuejma’ tapenufla' laif-
muc'ipo' iya' oPoujna.

Ja'ni cu'itso’, aimitafqueco’.

6 Petsi taif'epola’ capic'a camuc'i'mola’ totta'a iya'
itPoujna.

Petsi lainimetsaicopola’ ainaxque' catet'mila’.

7 LanDios aimixtuc'olhuo’. Totsnet'He lo'ipolhuo'.

Ma to Ila'ailli' timuc'ila' linaxque' tolta'a

timuc'ilhuo' LanDios. & Jahuay linaxque' LanDios

timuc'ila', titeI'mila’. Ja'ni aimolxingufcoyi tolta'a

mimuc'ilhuo' LanDios, imanc' a'i quinaxque'. Itque

aiquimetsaicolhuo', ocuena cot'ailli' imanc'.

9 Li'ipa malmana' ninc'a'uhuay latailli
altel'minga’. Aicalixtuc'ola’. Tama le'a axanuc'
limetsaicopola’ tolta'a icueya lilmane. Lapajnya
fa'a li'a lamats' lapi'iponga’ ilniya. EanDios
cal'Ailli' Nopa'a lema'a tepi'ila’ jahuay lilpitine.
Xonca ticuicomma limetsaicole ilque. Tolta'a
lapi'i'monga’ lalpitine aimijouya. 10 Itne lat'ailli
nomana' fa'a li'a lamats', ile licueya quilmane
aiquicoti. Tama icueya lilmane aimihua
matcuxeyaconga'.  Tijoula' altojtsonga’ aimi'hua
mattel'miyaconga'. Ilne ma to licuapa lilpicuejma’
tolta'a laltel'miponga'. Cal'Ailli' Nopa'a lema'a ituca’
li'ejma’. Ipic'a luyalaicole al c'a, aimale'afa'ali'a
famats', ticua: “Toluyalaicotsa al c'a Locuenaj
Quitine jouc'a”. Ixpic'epa ti'ila'" nulemma

pangay c'a lalpicuejma', ma to lipicuejma’ LanDios.
11 Linca maltel'minga' a'i mixoqui calata, alsinyi
acumta lapajnya. Maltelcoyi alsnet'lyi. Tijoula'
lihuic'ite ti'i'ma ac'a lalpicuejma'. Alpac'em'monga’
lalpicuejma’.

12 Toliya camilhuo: Ja'ni itafquemmolhuo’
aimoluyalaicona'me totta'a. Lolmane', lol'mitsi'
tolapi'itsola’ litpujfxi. 13 Ma tolihuejle litaiqui'
LanDios. Totta'a petsi lo'ontcospola' to lan coxo,
ilne petsi afule miyeyi, ilniya jouc'a tihuej'me,
aimejac'eyacu al c'a cane.

14 Tolpo'note lolpicuejma' tolejmalele al c'a
lolpimaye, jahuay ilniya.  Tolahuele te co'iya
mont'eyacu ti'ila' pangay c'a lolpicuejma'. Ma le'a
ilniya pe tolta'a lilpicuejma' tixinna'me cal'Ailli'
LanDios. 15 LanDios ti'hua titoc'ilhuo'. Tot'etsoltsi
cuenna, ni anuli menaj'moxi. Ni anuli mi'i'moxi
to lixcay quitamqui, tixhuel'mi'molhuo’. Iique
lipommaya tital'molhuo’, nij naitsi nontuya. 16 Ni'
anuli mi'i'moxi innahuepa cacal'no', ni mi'i'moxi
to cal xans Esau. Ilque ehue'ma ma le'a lopa'a
fa'a li'a tamats'. Ilque Esau cal te'a timi lipepo:
“Lapi'ila’ ile loftecopa, cate'ma iya'.  Cal'ailli'
tipaxne'mo’ ima’, iya' nin te'a aimalpaxne'ma.”
Tolta'a etets'i'ma lopaxnecoya qui'ailli'. Xonca
ipic'a titetsola', tama ma le'a anulij pime. 17 Joupa
olsina' li'ipa. Lijou'ma, Esau ipic'a qui'ailli’
tipaxnela', timetsaicola’ to cal te'a quihua.
Aimi'iya. Ixhuelmot'te'ma juaiconapa, ijoj'ma.
Aimi'iya mipai'iya. Joupai'ipa.

18 Imanc' moli—loc'olaiyi LanDios aimola-
caxhuolanna lehuoc'ocojma ljuala ma le'a
amats'. Jilpiya tecaxhuolanna lixanuc' Moisés.

Ile lijuala tocomma tipi, ixXim'me acueca’'
lipat cunga. Ixim'me acueca’ cummahuay,
amuf le'a, juaiconapa ti'hua lahua'. 19 Jilpe
icuej'me tifus'minni al trompeta. Icuejpd anuli
tipalay, tixc'aiila’. Lan xanuc' noquimf'epa
iximpa  acueca' caxpaiqui', tixahue'eyi
aimipalaic'ocona'mola’. 20 Lataiqui' loxc'ai'ipola’
iximpa juaiconapa acueca' cataiqui'. Ticua:
“Tama anuli linneja ti'hualtsijnla' lijuala tima'aconte
apic”. 21Jouc'a Moisés iximpa acueca' caxpaiqui’
ite lehuelojmpa jilpe. Ticua: “Tiyu laicuerpo”.

22 Imanc' joupa oli—loc'olaipa tijuala Sion jitpe
lilya' Jerusalén lopa'a lema'a, lipilya' LanDios
Limaf'i'. Jilpe lefot'leyoltsi lapaluc’ quema'a
tixoqui quileta. Juaiconapa axpela' ilniya,
aimi'iya mixhuej'menyacola’. 23 Oli—loc'olaipa
pe lomana' jahuay lixanuc' lefot'tepola' LanDios
jilpe lema'a. Malpiya ilpilya'. Ma to cal te'a qui'hua
tepenuf'ma li'huexi lapi'iya qui'ailli' ma tolta'a
ilniya tepenuf'me 1il'huexi lapi'iyacola' LanDios.

Oli—loc'otaipd pe lopa'a LanDios, ilque iljuez
jahuay lan xanuc'. Oli—loc'olaipa pe lomana'
lit'espiritu lan c'a xanuc' ni'epd al lijca, ilniya
nulemma i'ipa pangay c'a lilpicuejma’, ailopa'a
quehue'epola’. 24 Joupa oli—loc'olaipad pe lopa'a
Jesus ilque Nalcuai'esponga' LanDios illanc' nalapen-
ufpd el Ts'e Cataiqui', ile lataiqui' atpo'no'iponga’
illanc' ixanuc' LanDios. Jilpe loli—loc'olaiyopa to-
comma tipalaic'o LanDios lijuats' lixcuajaipa Jesus,
ite latjuitsijmponga'. Loy'apa aimi'onispa to luya'apa
lijuats’ Abel, ilque Cain lima'apa. @ Xonca ac'a
loya'apa lijuats’ Jesus.

25 Ttsiya tolpo'nole cuenna. Aimolatets'i'me
Nopalaic'opolhuo'. Lipalaipa fa'a li'a tamats' ai-
cuntul'me pe netets'ipa lixc'ai'ipola’, ite'mim'mola’.
Itsiya ilque tipalay pu'hua lema'a. Ja'ni latets'ile,
jani aimalihuejcoyi, ¢te aga luntu'e'monga'? Linca
xonca acueca' attel'mi'monga’. 26 Li'ipa, mipalay
LanDios tife'ne li'a lamats'. Malque LanDios ticua:
“Xonca al cueca' ti'i'ma”. Tuya'e":

Cafe'necona'ma lamats', tifenna nulemma.
Tifenna a'i ma le'a li'a lamats', jouc'a tifenna

lema‘a. o
27 Tte lataiqui' “nulemma”, ticuajmaispa lo'eya
LanDios. Itque tife'nela’ lilanc'epa tilojm'ma.

Tijoula' petsi aimi'iya mife'nemyacu, tipanehuo.
28 LanDios joupa ixpic'epa alcuxeta anuli. Jilpe
aimi'iya mifenemyacu.  Aimalilonc'e'eyaconga'
licueya lalmane. Toliya als'najtsi'ite LanDios,
tolta'a tetenlcoco'ma laxc'ontingotai'me.
Malaxc'onlingolaiyi al'nujuaitsa te ts'i'ic’ LanDios.
Ilque apaxi, acueca' axpaiqui'. Lihuejco'me.
29 Aimalimenc'eco'me: LalanDios ti'onicospa to
lunga lopi'eya al xisca.

13

1 Imanc' ti'hua tonl'etsoltsi capic'a to
capimaye. 2 Aimolimenc'eco'me lont'e'eyacola'
pe noyepa cane locuaiyumma. Tolapenuftsola'.
Aimixojtolhuo’. Pe tolta'a no'epa epenuf'me
lapaluc' quema'a. Linca, lepenufimpola’ aiqui'ic'
quiksina' jani apaluc' quema'a. 3 Tol'nujuaitsola'
litats'ila’. Tolsingufcole to itats'ennilhuo’ jouc'a.
Tol'nujuaitsola' lolpimaye notelcopd. Imanc' jouc'a
tipa'a lolcuerpo. Anuli ilniya tolsingufcole al tilca.

4 Ja'ni onlamallipd tonl'ele ma le'a al c'a.
Tonl'etsoltsi cuenna. Aimont'e'me nixpiya. Pe
nahuepd cacal'no' o nolecopa ocuena caca'no’,
ilniya titel'mi'mola' LanDios cal Juez.

5 Aimont'e'me to lan xanuc' ts'ilpic'a xonca
quilttomi.  Tetenlcocotsolhuo' ile lot'hueca itsiya.
LanDios timihuo'": “Aicapo'noyaco’ cotuca',
aicacanujyaco”. 6 Toliya tixoqui calata alnes'me:
“LaiPoujna LanDios altoc'i'ma. Iya' aimalspaiqui. ¢Te
cal'e'eyalan xanuc'?”

7 Aimolimenc'eco'mola’  lolpomxiye, iine
nimuc'ipolhuo’ litaiqui' LanDios.  Tol'nujuaisle
te ts'i'ic' lijoucopa lilpepajnya fa'a li'a lamats'.
lIne imaco'mola’ mi'huaiyijnyi LanDios. Tolta'a
ti'ifa" imanc' lont'ejma’. Jouc'a ti'hua tol'huaiyijnle
LanDios.

8 Jesucristo aimipai'iyoxi. Tsumjma, itsiya,
locuaicoya quitine, ma' anuli lipicuejma’. Imanc'
ti'hua tot'huaiyijnle Jesucristo.  Aimolihuej'me
ocuena ocuena cataiqui' pe aimi'onispa to
limuc'impolhuo’. Ti'hua tolihuej'me lataiqui'
limuc'impolhuo'. Mat'huaiyijnyi LanDios ma
ilque attoc'inga', alfa'enga' lalpicuejma'.  Tolta'a
aluyalaicome al c'a. Jani lihuejle lataiqui'
loya'apa te ts'i'ic' laltejacu, te ts'i'ic' aimaltejacu,
a'l tolta'a malfa'eyacoltsi lalpicuejma'. Ilne petsi
naihuejpa ite lataiqui’ ma' anuli mimanemma,
aimi'i'ma xonca al c'a lilpicuejma’'.

10 Tllanc' lal'altar ituca'. Aimi'onlspa to ile al
altar li'ipa lipajmpa jilpe lajut't lilanc'ecompa
jjahua’. Ilne naihuejcopad to li'eyompa jilpe lajut't
lilanc'ecompa ijahua’, aimi'iya mitejacu lopa'a
lat'altar. 11 Li'ipa, mipa'a lajut't lilanc'ecompa

jjahua’, cal cuecaj ca'ailli' itai'ma liljuats' quinneja,
titsufai'e jilpe Xonca al Paxi. LanDios liximpa ite la-
juats' imenc'e'eco'mola’ lan xanuc' al xujc'a li'epa.
[Ine linneja aimitejnyacu. Ti'hua'annila' jilpe
limuc'o' pe a'ij pangiya. Jilpe tipi'enspola'. 12 Tolta'a
jouc'a Cristo i'hua'am'me lema quilya'. Jilpe
itelco'ma, itsufco'ma lijuats', al'e'eponga’ ixanuc'
LanDios. 13 jLihuejle Cristo! Aimalihuej'me li'epa
jilpelajut'tlilanc’'ecompaijahua’. Altelcole to Cristo
litetcopa. Latets'intsonga'jouc'a. 14]Jifa'a li'a tamats'
lalpitya' tijou'ma. At'huaicoyi, aljanajyi locuaicoya
locuena lalpitya'. 15 Mal'huaiyijnyi Jesus jouc'a
altsufco'me LanDios. Illanc' laltsufcoyacu a'i quin-
neja. Altsufco'me laltaiqui'. Itine itine als'najtsi'i'me
LanDios, ilque lalanDios. 16 Al ma le'a ataiqui'
tolihuejle LanDios. Tonl'ele al c'a. Toltoc'itsola'
lolpimaye. Tolapi'itsola’ jani tehue'ela’. Ti'ila'
tolta'a lont'epa tetentcocojma LanDios. Tocomma to
toltsufcoyi.

17 Tolihuejle lomuc'ipolhuo' lolpomxiye. Iine
ti'eyi cuenna lol'alma. Isina' LanDios ticuis'etola’,
timitola": “¢Te o'epa al c'a ile lanic' lainepi'ipo'?”
Imanc' tolcuec'etsola' ilne lotpomxiye. Tolta'a tixo-
qui quileta ti'e'me lanic'. Ja'ni aimolcuec'ela’
tixhuetmot'le'me ilniya.  Tijoula' imanc' jouc'a
aimoluyalaicoyacu al c'a.

18 Totlsa'huele LanDios altoc'itsonga'.
Joupa alspic'epd al'ele ma le'a al c'a,
tolta'a aimalsuelmot'leyi. Ailopa'a tintsi.

19 Camicona'molhuo': Tolsa'huele LanDios attoc'ila'.
Tolta'a alma}colconaya fa'a. Cacuaiconata jilpe pe

lolmana'.

20 Litsufcopoxi IlalPoujna Jesucristo, lijuats’
lixcuajaipa  ilinc'ico'ma  lataiqui’ LanDios
lipo'no'ipola’ lixanuc'. Ite lataiqui' joupa lilinc'ipa
aimipaiya, ma tipa'a. LanDios liximpa Jesus
lixcuajaipa lijuats’, imaf'i'inapa if'ac'enapa
lema'a. Ique i'ipa cal Cuecaj lalPoujna, illanc'
imott. Malque LanDios alpac'e'enga' lalpicuejma'.
21 Caxa'hue titoc'itsolhuo' totsuai'nite jahuay al c'a
lonl'epa. Tolta'a tolanant'li'me lixpic'epa LanDios.
Mat'huaiyijnyi Jesucristo ma tolta'a lo'epa LanDios.
Altoc'i'monga' al'ele ma le'a latenicocopa itque.

iJahuay litiné timetsaiconie anDios!
iTexc'onlingolai'me ma le'a itque!

Amén. Tolta'a ti'ila.

22 Cunc'aipimaye, caxa'’huelhuo' tolapenufle
laifxc'ai'ipolhuo'. Al axpe' cataiqui' ile
laininit'epolhuo'. 23 Ti'ila' colsina' te ts'i'ic' li'ipa
lalpima Timoteo. Itsiya aiquitats'iya. Joupa
ux'masquinnapa. Jamni ticualyunni ma capa'a
fa'a ale'me, alejmale'me, alsinnolhuo'.

24 Lolpomxiye jouc'a lolpimaye jilpiya nomana’,
tolmitsola' iya' canonnila'. Ilne no'huaiyijmpa
Cristo jouc'a i'huexi LanDios. Lapimaye nomana'
famats' Italia jouc'a tinonnilhuo' imanc'. 25 LanDios
ti'nujuaitsilhuo’, titoc'itsolhuo'.

Tolta'a ti'ita'. Amén.

